
SKIMYO SANOATI 

KORXONALARINI 
BOSHQARISH MODELLARIGA 
OID ZAMONAVIY TAJRIBALAR

Avulchayeva Feruza Djurakuziyevna
Iqtisodiyot fanlari bo‘yicha falsafa doktori, Farg‘ona politexnika instituti 

Menejment kafedrasi ilmiy darajali katta o‘qituvchisi
Annotatsiya: Maqolada kimyo sanoati korxonalarida boshqaruv modellari tuzilishi, tarkibiy qismlariga xos xususiyatlar, 
xorijiy boshqaruv modellari, ularning ahamiyatli jihatlari, boshqaruv jarayonlarini tashkil etish bosqichlari yoritilgan. Bosh-
qaruv modellarini takomillashtirish masalalarining ahamiyati tavsiflab berilgan.

Kalit so‘zlar: sanoat korxonalari, kimyo sanoati, boshqaruv modeli, boshqaruv tizimi, strategiya, biznes modeli, bosqichlar, 
jarayon tavsifi.
Abstract: The article describes the structure of management models at chemical industry enterprises, the features of 
their components, foreign management models, their important aspects, and the stages of organizing management pro-
cesses. The importance of improving management models is described.

Key words: industrial enterprises, chemical industry, management model, management system, strategy, business model, 
stages, process description.
Аннотация: В статье описаны структура моделей управления на предприятиях химической промышленности, осо-
бенности их составляющих, зарубежные модели управления, их важные аспекты, этапы организации процессов 
управления. Описана важность совершенствования моделей управления.

Ключевые слова: промышленные предприятия, химическая промышленность, модель управления, система 
управления, стратегия, бизнес-модель, этапы, описание процесса.

K I R I S H
Jahonda kimyo sanoati korxonalarini raqobatda ustunligini ta’minlash mexanizmlari, boshqaruv tizimini sama-

rali tashkil etish yo‘nalishlari, korxonalarni boshqaruv samaradorligini oshirishga asoslangan zamonaviy menej-
ment tamoyillari asosida takomillashtirish bo‘yicha qator maqsadli ilmiy izlanishlar olib borilmoqda. Kimyo sanoat 
korxonalari boshqaruv tizimini optimizasiya qilish, restrukturizasiya jarayonlarini amalga oshirish, bozor talablariga 
moslashuvchan innovatsion yondashuvlarga asoslangan boshqaruv mexanizmini yaratish, boshqaruv tizimini 
samaradorligini baholash hamda raqobatda ustunlikni ta’minlovchi boshqaruv modellari va unga omillar bog‘liqli-
gining ekonometrik modellashtirish bu boradagi ilmiy izlanishlarning ustuvor yo‘nalishlaridan hisoblanmoqda.

M A V Z U G A  O I D  A D A B I Y O T L A R  S H A R H I
Kimyo sanoat korxonalari boshqaruv tizimini takomillashtirish, ularning iqtisodiy mohiyati va o‘ziga xos xus-

usiyatlari bo‘yicha xorijlik olimlar H.Fayol [1], S.Kazmi, M.Naarananoja [2], T.Peter [3], M.Hummerlar [4] tomonidan 
o‘rganilgan. 

MDH olimlaridan A.Frenkel, B.Tixomirov, Ya.Sergiyenko [5], B.Gayfullin [6], A.Fedulovo [7], I.Buleyev [8], 
I.Mazur [9], Ye.Ivanovalar [10] kimyo sanoat korxonalarining boshqaruv tizimining umumiy muammolari bo‘yicha 
ilmiy izlanishlar olib borganlar. 

O‘zbekistonda D.Sobirjonova, Sh.To‘laganova [11], D.Akobirova [12], M.Ikramov [13] va boshqa olimlar bosh-
qaruv tizimini ba’zi jihatlarini tadqiq etishgan.

T A D Q I Q O T  M E T O D O L O G I YA S I
Tadqiqot ishida tizimli va statistik tahlil, ilmiy mushohada, tahlil va sintez, grafik talqin, taqqoslash, ekspert 

baholash kabi usullardan foydalanilgan.

T A H L I L  V A  N A T I J A L A R
Dunyoda kimyo mahsulotlarini ishlab chiqarish ko‘rsatkichlariga asoslangan holda aytish mumkinki 2019 

yilga nisbatan soha rivoji deyarli 10 %ga ortgan. 2024-yilda avtomobilsozlik, energetika, iste’mol tovarlari 
sanoatida kimyo mahsulotlariga bo‘lgan talab ortayotganligini e’tiborga olgan holda o‘sish kuzatilishi prognoz 
qilinmoqda. Eng yirik korporasiyalariga ega Xitoy davlatida 2021-yilda kimyo sanoati mahsulotlarini ishlab 
chiqarish hajmi 7,7 % ga ortgan, 2022-yilda pastroq natija 4,0 %ni tashkil etgan. 

Yevropa Ittifoqida 2021-yilda 6,0 %, 2022-yilda esa kimyo mahsulotlarini ishlab chiqarish 2,8 %ga o‘sgan. 
Yaponiyada kimyo mahsulotlarini ishlab chiqarish 2021-yilda 3,7 %ga yetgan bo‘lsa, 2022-yilda 2,5 %ni tashkil 
etgan. Janubiy Amerikada kimyoviy mahsulotlar ishlab chiqarish mamlakat iqtisodiyoti bilan bir xil ravishda 
o‘smoqda, 2021-yilda 4,6 %ga yetgan bo‘lsa, 2022-yilda 1,5 %ni tashkil etgan. 

Dunyoda 2020-yilda reyting bo‘yicha eng kuchli kimyo sanoati korporasiyalari ExxonMobil Chemical, Linde 
Group, Sinopek, Bayer, Sabic, BASF, Air Liquide, DuPont, Air Products & Chemicals, Shin-Etsu Chemical sifa-
tida o‘rin oldi.

1-rasm: Jahondagi eng yirik kimyo sanoati korporasiyalari (2020-yilda) [14]

Jahon bozorida yuqori ulushga ega korporasiyalardan biri bu Exxon-Mobil Chemical bo‘lib, 308,91 milliard 
dollarlik bozor qiymati bo‘yicha dunyodagi eng yirik kimyo korxonasi hisoblanadi. Korporasiyada 71 000 ish-
chi-xodim faoliyat ko‘rsatadi. Ikkinchi o‘rinda esa Linde Group 108,45 milliard dollarlik bozor qiymati bo‘yicha 
dunyodagi raqobatda ustun kimyo korporasiyasi hisoblanadi.

Eng yirik 10 ta kimyo kompaniyalari ro‘yxatida uchinchi o‘rinni Xitoyning Pekin shahrida joylashgan Sin-
opec kompaniyasi bo‘lib, o‘tgan yili sotuv hajmi 22 %ga o‘sishga erishgan, Sinopec kompaniyasi asosan neft-
kimyo, kimyoviy tolalar, mineral o‘g‘itlar va boshqa kimyoviy mahsulotlar ishlab chiqaradi. 2021-yilda Sinopec 
bozor qiymati 69,21 milliard AQSH dollarini tashkil etdi, bu natija mahsulot ishlab chiqarish bo‘yicha dunyodagi 
eng yirik kimyo kompaniyasiga aylantirdi, kompaniyada 249, 142 ishchi-xodim faoliyat yuritadi.

1-jadval: Dunyoda eng yirik kimyo korporasiyalari [14]

№ Kompaniya nomi Bozor kapitali (mlrd. dollar) Joylashgan davlat
1 ExxonMobil Chemical 308.91 Irving, AQSH
2 Linde Group 108.45 Dublin, Irlandiya
3 Sinopek 84.45 Beijing, Xitoy
4 Bayer 74.31 Leverkuzen, Germaniya
5 Sabic 72.4 Er-Riyad, Saudiya Arabistoni
6 BASF 71.58 Lyudvigsxafen, Germaniya
7 Air Liquide 62.4 Parij, Fransiya
8 DuPont 52.69 Midlend, AQSH
9 Air Products & Chemicals 50.15 Pensilvaniya, AQSH
10 Shin-Etsu Chemical 45.86 Tokio, Yaponiya

S2020-yil yakuniga ko‘ra Germaniyaning “Bayer” korporasiyasi reytingni to‘rtinchi o‘rnini band etdi. “Bayer” 

Germaniyadagi kimyo kompaniyasi bo‘lib, 1863-yilda tashkil topgan. 1992-yilgacha Germaniyaning “I.G.Farbe-
nindustri” kimyo konserni tarkibida bo‘lgan. O‘g‘itlar, o‘simliklarni zararkurandalar va kasalliklardan himoya qilish 
vositalari, urug‘lik dorilanadigan preparatlar va boshqa mahsulotlar ishlab chiqaradi, shuningdek agrokimyoviy 
sohada xizmat ko‘rsatadi. Jahondagi 150 dan ortiq mamlakatlar bilan hamkorlik qiladi. 1992-yildan O‘zbekis-
tonda vakolatxonasi ochilgan. Aylanma kapitali 48,6 mlrd. marka, 141 ming ishchi-xizmatchi ishlaydi.

2-jadval: “Bayer” kompaniyasi aksiyalar ulushi [15]

Ulushi (% da) Aksiyadorlar nomi

55% Banklar va sug‘urta kompaniyalari (Allianz AG sug‘urta kompaniyasi va Deutsche Bank hisoblanadi)

24% Shaxslar (Individual aksiyadorlar va “Bayer” kompaniyasi xodimlari)

12% Investisiyafondlari

6% Boshqalar

3% Savdo va sanoat

Jadval ma’lumotlaridan ko‘rinib turibdiki, “Bayer” kompaniyasi 55 % ulushi Allianz AG sug‘urta kompani-
yasi va Deutsche Bank hisoblanadi. 24 % ulushi esa individual aksiyadorlar va “Bayer” kompaniyasi xodimlari 
qo‘lida, 12 % i investorlarda, 6 % i boshqa shaxslarda, 3 % i savdo va sanoat tarmog‘ida.

“Bayer” kompaniyasi missiyasi nafaqat kasalliklar uchun davolanadigan mahsulotlar ishlab chiqarish balki 
kasalliklarni oldini olishga erishish, qishloq xo‘jaligi mahsulotlarini tabiiy usulda maxsuldorligini oshirish, “Barcha 
uchun salomatlik, xech kim uchun ochlik” shiorini haqiqatga aylantirish hisoblanadi. Kompaniya bugungi kunda 
to‘rtta strategik yo‘nalishlarga e’tibor qaratmoqda:

● innovatsion mahsulotlar ishlab chiqarishga, o‘z yechimini kutayotgan ijtimoiy muammolarni hal qilish 
uchun ilmiy tadqiqotlarni o‘tkazishga, qiymat yaratish zanjirini raqamlashtirishga erishish; 

● resurslardan oqilona foydalanish va xarajatlarni optimallashtirish orqali menejment samaradorligini 
oshirish;

● barqarorlik biznes strategiyani ajralmas qismidir, shu munosabat bilan qiymat yaratish zanjiri bo‘ylab 
qat’iy, ilmiy asoslangan tizimni rivojlantirish;

● kompaniya samarali o‘sishga yo‘naltirilgan strategiyaga asoslangan holda resurslarni taqsimlash orqali 
qiymat yaratish, innovasiyalarga asoslangan yuqori daromadli biznesda faoliyat ko‘rsatish hisoblanadi.

“Bayer” kompaniyasi innovatsion mahsulotlar ishlab chiqish uchun ilmiy tadqiqot institutlari, kompaniyalar 
va universitetlar bilan hamkorlik qiladi, bu orqali u o‘z biznesini mustahkamlaydi va ishlab chiqarish jarayoni 
hamda mahsulot sifatini oshiradi. Kompaniya o‘z biznesini butun dunyo bo‘ylab tarqatish orqali o‘z xatarlarini 
minimallashtiradi, shuningdek, dunyoda Aspirin savdo belgisiga egalik qiladi.

“Bayer” kompaniyasi tomonidan qo‘llanilayotgan strategiyalar biznesni boshqarish modeli samaradorligini 
ortishiga xizmat qilmoqda. Kompaniyaning asosiy xamkorlari sifatida dunyoni ko‘plab mamlakatlaridagi shuba 
korxonalar, distribyutorlar va boshqalar hisoblanadi (2-rasmga qarang).

Kompaniyaning faoliyat turlari juda keng bo‘lib mineral o‘g‘itlar, veterinariya preparatlari, resepsiz dorilar, 
pestisidlar, ayollarning turli assortimentdagi mahsulotlarini ishlab chiqaradi hamda diagnostika xizmatlarini 
ko‘rsatadi. “Bayer” kompaniyasini boshqaruv modelida innovatsion mahsulotlarni ishlab chiqarish orqali yangi 
bozorlarga kirib borish, doimiy ravishda ilmiy tadqiqot ishlarini o‘tkazish, Grants Targets kraudsorsing dasturi 
orqali iste’molchilar bilan munosabatga kirishish, barcha jarayonlarni raqamlashtirishga asosiy e’tibor qaratilgan.

Sagmel Incni sotib olishni asosiy sababi - bu dunyoda aholi soni ko‘payib borayotgani va ularni kimyoviy 
mahsulotlarga bo‘lgan ehtiyojlari tez sur’atlarda o‘sayotgani hisoblanadi. Bundan tashqari, jahon mamlakat-
larida 65 yoshdan oshgan aholi soni tez sur’atlar bilan o‘sib bormoqda va bu yosh guruhida surunkali kasal-
liklarning tarqalishi tufayli dori-darmonlarga bo‘lgan talab uch baravarga ortadi. Hisob-kitoblarga ko‘ra, 2050-
yilda dunyo aholisining 22 foizi 60 va undan katta yoshdagilar bo‘lishi kutilmoqda, shuning uchun bu bozor 
potensiali kompaniya uchun muhim rol o‘ynaydi. Ushbu sotib olishning yana bir asosiy sababi boshqa Yev-
ropa mamlakatlariga nisbatan mehnatning iqtisodiy jihatdan arzon narxidir. Bu davlatlar Yevropa qit’asining bir 
qismi bo‘lganligi sababli, ularning siyosiy qarashlari va madaniy xatti-harakatlari rivojlangan mamlakatlarnikiga 
o‘xshash, madaniy to‘qnashuv va siyosiy nizolar kuzatilmaydi [18]. 

“Farg‘onaazot” AJ va “Bayer” kompaniyasi boshqaruv tizimini bir-biriga taqqoslash maqsadida korporativ 
boshqaruv modellari o‘zaro tahliliy o‘rganildi.



T
A

R
A

Q
Q

IY
O

T
П
Р
О
Г
Р
Е
С
С

P
R

O
G

R
E

S
S

240 https://yashil-iqtisodiyot-taraqqiyot.uz

YA S H I L  I Q T I S O D I Y O T  VA  TA R A Q Q I Y O T 2024-yil, yanvar.  № 1-son.

Asosiy hamkorlar:
Investorlar;
Sho‘ba korxonalar;
Bayer tarkibiga 
qo‘shilgan Shering 
va Monsanto 
korporasiyalari;
Lisenziyalash 
tashkilotlari va 
strategik rivojlantirish 
markazi;
Jamoatchilik va ilmiy 
tadqiqot markazi;
Neft-kimyo sanoati;
Marketing xizmatini 
ko‘rsatuvchi firmalar; 
Ulgurji sotuvchilar;
Distribyutorlar.

Asosiy faoliyatlar:
Tadqiqot va ishlanmalarni 
tijoratlashtirish;
Mineral o‘g‘itlar ishlab chiqarish;
Elektron savdo bilan shug‘ullanish;
Veterinariya preparatlarini ishlab 
chiqarish;
Diagnostika xizmatlarini ko‘rsatish; 
Ayollar turli assortimentdagi mahsulotlar 
ishlab chiqarish;
Resepsiz dorilar ishlab chiqarish;
Qandli diabetga kasallanganlar uchun 
yordam ko‘rsatish;
Pestisidlar ishlab chiqarish;
O‘simlik biotexnologiyalarini ishlab 
chiqarish.
Asosiy manbalar:
Elektron resurslar;
Yuqori malakali mehnat resurslari;
Intellektual qobiliyat;
Moddiy va ma’naviy resurs.

Qiymatli takliflar:
Genetik jihatdan 
o‘zgartirilgan ekinlar 
va pestisidlarni 
ishlab chiqaradi;
Poliuretan va 
polikarbonat kabi 
polimerlarni ishlab 
chiqaradi.
Sotish kanallari:
Sotishni elektron 
kanallari orqali 
chakana savdo 
faoliyati;
Grants Targets 
kraudsorsing dasturi 
orqali iste’molchilar 
bilan munosabatga 
kirishish;
Nashrlar, jurnallar, 
kataloglar.

Mijozlar bilan 
aloqalar:
Ishonchi qozonish;
Online tizim orqali 
aloqaga kirishish;
Hisob kitob 
tizimini raqamli 
texnologiyalar 
vositasida amalga 
oshirish.

Iste’molchi 
sigmentlari:
Tibbiy xizmatga 
ehtiyoji bor shaxslar;
Fermerlar va 
agrobiznes 
subyektlari;
Chorvachilik 
va veterinariya 
subyektlari. 

Xarajatlar tarkibi:
Tadqiqot va ishlanmalarni amalga oshirish bilan bog‘liq sarflar;
Xodimlarga kompensasiya to‘lash xarajatlari;
Xom ashyo sarfi;
Vensur investisiyalarga moliyaviy mablag‘lar;
Marketing xizmati uchun xarajatlar;
Laboratoriya jixozlari va sinov jarayonlari uchun zarur mahsulotlar sarfi.

Daromad oqimlari:
Tovarlarni turli kanallar yordamida sotishdan 
tushum;
Ba’zi faoliyat turlariga lisenziya berish orqali 
daromad topish;
Intellektual mulkdan foydalanganlik uchun 
royalti tushumi.

2-rasm: “Bayer” korporasiyasini biznes modeli [17]

  

3-rasm: “Farg‘onaazot” AJ korporativ boshqaruv modeli

“Bayer” kompaniyasining boshqaruv tuzilmasiga e’tibor berilsa, avvalo korporasiya kyengashi yoki ish-
chilar kengashidan ya’ni ikki palatali kuzatuv kengashidan tashkil topganligini bilish mumkin. 

“Bayer” kompaniyasini korporativ boshqaruv modelining asosiy afzalliklari sifatida, uning tomonlari ijtimoiy 
xamkorlikka asoslanib amalga oshirilishi, korporativ munosabatlar barcha ishtirokchilariga aksiyadorlar, 



241https://yashil-iqtisodiyot-taraqqiyot.uz

YA S H I L  I Q T I S O D I Y O T  VA  TA R A Q Q I Y O T2024-yil, yanvar.  № 1-son.

T
A

R
A

Q
Q

IY
O

T
П
Р
О
Г
Р
Е
С
С

P
R

O
G

R
E

S
Smehnat jamoasi, hamkor, davlatlar manfatlarini mutanosiblashtirishga yo‘naltirilganligini ko‘rsatish mumkin. 

Shuningdyek, ko‘rsatib o‘tilgan barcha tomonlar, uzoq muddatli maqsadlarga erishishga yo‘naltirilganligi, kor-
porasiyalar barqarorligini maksimallashtirish va korporasiyalarda aloqalarni turg‘unliligini ta’minlay olishni e’tirof 
etish mumkin.

“Bayer” kompaniyasini korporativ boshqaruv modelining ajratib turuvchi tavsifli qirrasi quyidagilardan iborat:

1. Aksiyadorlik kapitaliga yuqori darajada yo‘naltirilganligi; 

2. Banklarning sanoat bilan mustahkam aloqasi.

3. Banklar nafaqat investisiya loyihalarini moliyalashtirishda ishtirok etadi, balki o‘zining vakilini direktorlar 
kyengashiga saylanishi orqali korporasiya boshqaruvida ishtirok etadi.

X U L O S A  V A  T A K L I F L A R
Kimyo sanoat korxonalari to‘rtta strategik yo‘nalishlarga e’tibor qaratishi zarur:

● innovatsion mahsulotlar ishlab chiqarishga, ilmiy tadqiqotlarni o‘tkazishga, qiymat yaratish zanjirini 
raqamlashtirishga erishish; 

● resurslardan oqilona foydalanish va xarajatlarni optimallashtirish orqali boshqaruv modeli samarador-
ligini oshirish;

● qiymat yaratish zanjiri bo‘ylab qat’iy, ilmiy asoslangan tizimni rivojlantirish;

● korxona samarali o‘sishga yo‘naltirilgan strategiyaga asoslangan holda resurslarni taqsimlash orqali 
qiymat yaratish, innovasiyalarga asoslangan yuqori daromadli biznesda faoliyat ko‘rsatish hisoblanadi.

Umuman olganda kimyo sanoati korxonalariga zamonaviy boshqaruv tizimini tatbiq etish natijasida quyi-
dagilarga erishiladi:

● sanoat korxonasi aniq strategik yo‘nalish asosida boshqaruv tizimini tashkil etadi;

● barcha rahbar-xodimlarni funksional vazifalari, vertikal boshqaruv tizimi asosida yuritiladi;

● korxonani bozor qiymatini oshirishga, brend strategiyasini boshqarishga, Investitsion jozibadorlikka 
erishiladi;

● depsinib turgan kimyo sanoati korxonalariga model asosida innovasiya kiritiladi, raqobatda ustunlikka 
erishish bo‘yicha kurashishni aniq missiyasi ishlab chiqiladi;

● korxonalarni ichki va tashqi muhit omillari tahliliy o‘rganiladi, biznesdagi yo‘qotishlarni oldini olish 
bo‘yicha aniq chora-tadbirlar ishlab chiqiladi.

